
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

কবিতা।
৬৯



কোথাও তাহার পায়নি দেখা;

নিঝুম রজনী চলেছি একা,

গগনেতে চাঁদ দিয়াছে দেখা,

চারি ধারে তরু মনের সাধে

ধরিবারে ফুল কেন বা কাঁদে?

চুপে চুপে চুপে মারুত মন্দ

চুরি করি আনি ফুলের গন্ধ

উদাসেতে কেন যাইছে উড়ে?

হরিষে বিষাদ কি আছে দূরে?


ছাড়ায়ে অশথ, ছাড়ায়ে বট,

ছাড়ায়ে দিঘীর শ্যামল তট,

সমুখেতে ভাঙ্গা মঠের কাছে

দেখি না—পাগলী শুইয়া আছে;

ছবি খানি যেন হেলায় পড়ে

হারায়েছে রং গিয়াছে ঝরে;

পাগলীর আর সে ভাব নাই,

জলন্ত আগুনে পড়েছে ছাই!

চেয়ে আছে সে যে চাঁদের পানে,

চেয়ে আছে চাঁদ তাহার পানে,

